
1. ტენდერის მიზანი
[bookmark: _Hlk151558879][bookmark: _Hlk151682013]სს სადაზღვევო კომპანია პრაიმი („შემსყიდველი“) პრეტენდენტებს სთავაზობს ტენდერში დაზღვეული ავტოსატრანსპორტო საშუალებების საევაკუაციო,  ტექნიკური მომსახურების შესყიდვა შესყიდვაში მონაწილეობის მიღებას.

წინამდებარე დოკუმენტის მიზანია, პრეტენდენტს განემარტოს შემსყიდველის მოთხოვნები და პირობები სრულყოფილი სატენდერო წინადადების წარსადგენად.

2. შერჩევის პროცესში მონაწილე კომპანიები
	ტენდერში მონაწილეობა  შეუძლიათ საქართველოს ბაზარზე წარმოდგენილ  კომპანიებს და ინდ. მეწარმეებს.

3. შერჩევის პროცესის მიმდინარეობა
შერჩევა  ჩატარდება შემდეგი განრიგით:
· პრეტენდენტმა სატენდერო წინადადება უნდა წარმოადგინოს არაუგვიანეს 2023 წლის 23 დეკემბრის  18:00 საათისა.
· შემსყიდველი განიხილავს შემოსულ სატენდერო წინადადებებს და მოახდენს პრეტენდენტ/ებ/ის, წარმოდგენილი წინადადებების შეფასებასა და გამარჯვებული კომპანიის (შემდგომში „კონტრაქტორი“) გამოვლენას, წინასწარ განსაზღვრული შერჩევის კრიტერიუმების მიხედვით. 
· საჭიროების შემთხვევაში, შერჩეულ პრეტენდენტ/ებ/თან ჩატარდება დამატებითი მოლაპარაკებები. 
· საბოლოო ეტაპზე გამარჯვებულთან გაფორმდება ხელშეკრულება. 
· ტენდერი განხორციელდება შემდეგ ვადებში: 

	ტენდერის ეტაპები
	ვადა

	ტენდერის გამოცხადება
	24 ნოემბერი 2023 წ.

	სატენდერო წინადადებების მიღება
	23 დეკემბერი 2023 წ.

	გამარჯვებული პრეტენდენტ(ებ)ის გამოვლენა 
	30 დეკემბერი 2023 წ.

	ხელშეკრულების გაფორმება
	15 იანვარი 2024 წ.



ტენდერი ჩატარდება 4 (ოთხი) ლოტად:
ლოტი N 1 - ავტოსატრანსპორტო საშუალების ევაკუაცია 
	ავტოსატრანსპორტო საშუალება დაზიანებულია ან თავისი სვლით ვერ გადაადგილდება:
ნაწილი 1 - ევაკუატორის მომსახურება თბილისის მასშტაბით; 
ნაწილი 2 -  ევაკუატორის მომსახურება საქართველოს მთელ ტერიტორიაზე.

ლოტი N 2 - ავტოასისტანსის მომსახურება 
· ავტოსატრანსპორტო საშუალების დაქოქვა, აკუმულატორის დამუხტვა ადგილზე; 
· ავტომობილის ადგილზე გამართვა ან ტექნიკური დახმარება გზაზე;
· ადგილზე საწვავის მიტანის სერვისი (სერვისის გამოყენების შემთხვევაში საწვავის ღირებულებას იხდის უფლებამოსილი მძღოლი);
· უფლებამოსილი მძღოლის კუთვნილი სათადარიგო საბურავით ჩანაცვლება, შეკეთება ან /და გაბერვა;
· ჩაკეტილი კარის გაღება;
ნაწილი 1 -  ავტოასისტანსის მომსახურება თბილისის ფარგლებში.
ნაწილი 2 -   ავტოასისტანსის მომსახურება საქართველოს მთელ ტერიტორიაზე

ლოტი #3 - მძღოლის მომსახურება 
ავტოტრანსპორტი გამართულ მდგომარეობაშია, მაგრამ უფლებამოსილი მძღოლს არ შეუძლია მისი მართვა. 
ნაწილი 1 -  მძღოლის მომსახურება თბილისის ფარგლებში 
ნაწილი 2 -   მძღოლის მომსახურება საქართველოს მთელ ტერიტორიაზე

ლოტი #4 - ცრუ გამოძახება
გამოძახების შემთხვევა, როდესაც აღარ არის ევაკუატორის, ავტოასისტანსის ან მძღოლის მომსახურების საჭიროება. ევაკუატორი/ასისტანსის სამსახური/მძღოლი მივიდა ადგილზე და აღარ დადგა მომსახურების საჭიროება (არ დახვდა ავტოსატრანსპორტო საშუალება ან ადგილზე მისვლამდე გამოსწორდა ხარვეზი). 
ნაწილი 1 - ცრუ გამოძახება თბილისის ფარგლებში 
ნაწილი 2 -   ცრუ გამოძახება მომსახურება საქართველოს მთელ ტერიტორიაზე

შემსყიდველი უფლებამოსილია ტენდერში გამარჯვებულ პირს მოსთხოვოს პასუხისმგებლობის დაზღვევის პოლისის წარმოდგენა, რათა დაზღვეული იყოს კონტრაქტორი პირის პასუხისმგებლობა მომსახურების პროცესში ავტომანქანის დაზიანების შემთხვევაზე.  შემსყიდველი ასევე უფლებამოსილია, განსაზღვროს დაზღვევის მინიმალური პირობები: პასუხისმგებლობის ლიმიტი, დაფარვის პირობები, გამონაკლისები და სხვა.

მონაწილეებმა სატენდერო წინადადება შეიძლება წარმოადგინონ როგორც ერთ, ისე რამდენიმე ლოტზე ერთდროულად.

შემსყიდველი იტოვებს უფლებას ტენდერის მიმდინარეობის  ნებისმიერ ეტაპზე  შეაჩეროს  ტენდერი, არ გააგრძელოს ტენდერი, შეწყვიტოს  ან/და გამოაცხადოს ახალი ტენდერი  პრეტენდენტ/ებ/თან წინასწარი შეთანხმების გარეშე.  ტენდერის შეჩერების/ შეწყვეტის შესახებ პრეტენდენტებს ეცნობებათ მათ მიერ მითითებულ  საკონტაქტო მისამართებზე. ტენდერის შეჩერება ან/და შეწყვეტა არ გამოიწვევს რაიმე სახის, მათ შორის ფინანასური  პასუხისმგებლობის დაკისრებას შემსყიდველისათვის.

[bookmark: _Hlk151682165]შემსყიდველი იტოვებს უფლებას, გამარჯვებული პრეტენდენტის გამოვლენამდე ან კონტრაქტის ხელმოწერამდე გააფართოვოს ან შეცვალოს მოთხოვნები გასაწევ მომსახურებასთან / შესყიდვასთან დაკავშირებით, რის შესახებაც წინასწარ  წერილობით ეცნობება პრეტენდენტს. 

4. სატენდერო მოთხოვნები:
შერჩევა ტარდება: შემსყიდველის დაზღვეული ავტოპარკის საევაკუაციო, ტექნიკურ მომსახურებაზე, დანართი 1 -ით განსაზღვრული სპეციფიკაციების მიხედვით.
შემოთავაზება უნდა მოიცავდეს:
· სრულყოფილად შევსებულ დანართებს
· ანგარიშსწორების პირობებს.
· შეკვეთის განხორციელებიდან მომსახურების გაწევის ვადებს.

დამატებითი ინფორმაცია:
· გამარჯვებულ კომპანიასთან სს სადაზღვევო კომპანია პრაიმი გააფორმებს ხელშეკრულებას 1 (ერთი) წლის ვადით.
· ანგარიშსწორება იწარმოებს ლარში (ეროვნულ ვალუტაში). 

5. შერჩევის კრიტერიუმები და მოთხოვნები პრეტენდენტების მიმართ
· კონტრაქტორის შერჩევა მოხდება შემსყიდველის მოთხოვნებთან შესაბამისობისა და პრეტენდენტის მეირ წარმოდგენილი დოკუმენტაციის/ინფორმაციის გათვალისწინებით.
· მიუხედავად შემსყიდველის მიერ მიღებული საბოლოო გადაწყვეტილებისა, პრეტენდენტი არ არის უფლებამოსილი ნებისმიერი მატერიალური დანახარჯის ან/და ზიანის ანაზღაურების მოთხოვნაზე, რაც მას შეიძლება მიადგეს ტენდერში მონაწილეობით, წარსადგენი სატენდერო დოკუმენტაციის მომზადებით, ან/და იმ მოქმედების განსახორციელებლად, რომელიც აუცილებელია მისი მიერ ტენდერში მონაწილეობის მისაღებად.

სატენდერო წინადადების განხილვა მოხდება მხოლოდ სრულყოფილად წარმოდგენილი დოკუმენტაციის შემთხვევაში.

სატენდერო წინადადებები შეფასდება შემდეგი კრიტერიუმების მიხედვით:
· [bookmark: _Hlk516600461]მომსახურების ფასი
· მომსახურების გაწევის ვადა
· გადახდის პირობა
· პრეტენდენტის გამოცდილება 
· პრეტენდენტის კუთვნილი ავტოპარკი

6. სატენდერო წინადადება
 სატენდერო წინადადება უნდა მოიცავდეს შემდეგ დოკუმენტაციას/ინფორმაციას:
1. პრეტენდენტი იურიდიული პირის ამონაწერი სამეწარმეო რეესტრიდან;
2. ცნობა საგადასახადო ორგანოებიდან ბიუჯეტის წინაშე დავალიანების არ არსებობის შესახებ;
3. ინფორმაცია პრეტენდენტის და მისი ავტოპარკის შესახებ, შევსებული დანართ #1 და 2-ში მითითებული სახით;
4. მომსახურების განფასება ლარში (ფასი უნდა მოიცავდეს ყველა ხარჯს და კანონმდებლობით გათვალისწინებულ გადასახადებს).

პრეტენდენტის მიერ მომზადებული ყველა დოკუმენტი უნდა იყოს ხელმოწერილი პრეტენდენტის უფლებამოსილი პირის მიერ და დამოწმებული ბეჭდით (ასეთის არსებობის შემთხვევაში).

დოკუმენტაციის  მომზადების თარიღი წინ არ უნდა უსწრებდეს,  დოკუმენტების წარდგენის მოთხოვნას 5 კალენდარულ დღეზე მეტი ვადით;

7. პრეტენდენტის დისკვალიფიკაცია
შემსყიდველი უფლებამოსილია მოახდინოს პრეტენდენტის დისკვალიფიკაცია თუ:
1. სატენდერო განაცხადით მოთხოვნილი დოკუმენტაცია/ინფორმაცია:
·  სრულად არ არის წარმოდგენილი;
· არ შეესაბამება დადგენილ მოთხოვნებს;
· არ შეესაბამება სინამდვილესან ყალბია.
1. პრეტენდენტი ირიცხება მოვალეთა რეესტრში; 
1. საგადასახადო ორგანოების მიერ პრეტენდენტის ქონებზე დადებულია საგადასახადო გირავნობა/იპოთეკა;
1. რეგისტრირებულია ყადაღა პრეტენდენტის ქონებაზე;
1. დაწყებულია პრეტენდენტის რეორგანიზაცია,  ლიკვიდაცია ან გადახდისუუნარობის საქმის წარმოება.
1. არსებობს სხვა ობიექტური გარმოება, რომელიც შეუძლებელს ხდის პრეტენდენტის შემდგომ მონაწილეობას ტენდერში.

8. კონფიდენციალურობა
შერჩევის პროცესის მსვლელობის დროს პრეტენდენტ/ებ/ს უფლება აქვთ მოითხოვონ მათთვის საჭირო ინფორმაცია. პრეტენდენტი პასუხისმგებელია შემსყიდველის მიერ მიწოდებული ინფორმაციის კონფიდენციალურობაზე, როგორც შერჩევის პროცესის მსვლელობის, ასევე, მისი დასრულების შემდეგაც, მიუხედავად ტენდერის შედეგებისა.
კომპანიამ სატენდერო წინადადებასთან  ერთად უნდა გამოაგზავნოს შევსებული და შესაბამისი უფლებამოსილი პიროვნების მიერ ხელმოწერილი  შეთანხმება კონფიდენციალურობაზე.

9. სატენდერო წინადადების წარდგენა
სატენდერო წინადადებების წარდგენა უნდა მოხდეს ელექტრონულად, ელ. ფოსტაზე t.rapava@primeinsurance.ge.

პრეტენდენტებმა სატენდერო წინადადებები უნდა წარმოადგინონ არაუგვიანეს 2023 წლის 23 დეკემბრისა  18:00 საათისა. 

შესყიდვის პროცედურებთან დაკავშირებული კითხვების არსებობის შემთხვევაში გთხოვთ, მიმართოთ საკონტაქტო პირს: 
თამარ რაფავა
ელ. ფოსტა: t.rapava@primeinsurance.ge
მობ: +995 577 003 803

10. დანართი
დანართში წარმოდგენილია სატენდერო პაკეტის შემდეგი სახის დოკუმენტაცია:
· დანართი #1 - ინფორმაცია პრეტენდენტის შესახებ
· დანართი #2 - ინფორმაცია კომპანიის საკუთრებაში არსებული ავტოპარკის შესახებ
· დანართი #3 - მომსახურების ფასი
· შეთანხმება კონფიდენციალურობაზე

